
I. Sarrera
Comptos Ganberak Berriobeitiko Udalaren Udalbatzaren Osoko Bilkurak eskaturik eta 2011rako bere jarduera-programari jarraituz, Berriobeitiko Udalaren 2010eko ekitaldiari dagokion Kontu Orokorraren arauzkotasun-fiskalizazioa egin du.

Berriobeitiko Udalak 25,7 km2-ko azalera du; 10 kontzejuk osatutako udalerri bat da; udalerriaren herriburu administratiboa Berriobeitiko kontzejuan dago. Azkeneko urteotan biztanleriaren berebiziko hazkundea izan du; 2001ean 1.278 biztanle zituen; 2010ean, berriz, 4.852 biztanle ditu; 2001ean baino hiru aldiz eta erdi gehiago, hain zuzen. Biztanle horiek udalerriko kontzejuetan banaturik daude, ondoko koadroan adierazten den bezala; hala ere, biztanleriaren ehuneko 55 Artikako kontzejuan bizi da.

	Kontzejua
	Biztanleak

2001
	Biztanleak

2010

	Aitzoain
	254
	389

	Añezkar
	90
	207

	Artika
	447
	2.659

	Ballariain
	15
	18

	Berriobeiti
	202
	644

	Berriogoiti
	104
	704

	Elkarte
	20
	21

	Larrageta
	35
	81

	Lotza
	52
	63

	Oteitza
	59
	66


Udalak ez du sortu erakunde autonomorik bere kudeaketarako, eta zenbateko hauek zituen  2010eko abenduaren 31n:

	Entitatea
	Aitortutako betebeharrak
	Aitortutako eskubideak
	Langileak, 2010-12-31n

	Udala
	8.598.358
	10.475.033
	17


Kontzeju hauen guztien gastuak eta sarrerak 2,8 eta 0,8 milioikoak izan dira 2010ean (Ikus Eranskina). Urte horretan 105.534 euro banatu zituen Udalak bere kontzejuen artean gastu arruntetarako eta zenbait inbertsiotarako.

2002an “Gestión Urbanística Berrioplano SA” sozietatea eratu zen, oso-osorik udalarena dena. Sozietate honek 60.121 euroko kapitala du; sortu zenez geroztik ez du inolako jarduerarik izan eta, 2003ko urrian inolako eraginik edo erabilera praktikorik gabe uztea erabaki zuen Udalbatzaren osoko bilkurak. 2011ko apirilean, Udalbatzaren Osoko Bilkurak sozietate hori desegitea erabaki zuen, horretarako likidatzaileak izendatuz, haren kapital soziala eta emaitzak udalaren 2011ko aurrekontuetan sartuz eta indarrean dagoen araudiak desegite hori gauzatzeko eskatzen dituen legezko izapide guztiak betez.

Udal honek ondoko mankomunitate hauetan hartzen du parte:

a) Iruñerriko Mankomunitatea: Uraren ziklo integrala eta hiri-hondakin solidoen tratamendua eta eskualdeko garraioa.

b) Antsoain, Berriobeiti, Berriozar, Itza eta Xulapaingo Gizarte Zerbitzuen Mankomunitatea: Harrera Eta Orientabide Sozialerako Programa, Autonomia Pertsonala Sustatzeko Programa eta Mendekotasun Egoeran Dauden Pertsonen Arreta, Haurren eta Familiaren Arreta Programa eta  Babestutako Enplegu Soziala.

Beste alde batetik, Berriozarko Udalarekin itun bat sinatu du Berriobeitiko biztanleek hango Musika Eskolara joateko eta hango instalazioetan kirol jarduerak egiteko aukera hango biztanleen baldintza berberetan izan dezaten. Orobat itun bat egin du Antsoaingo Udalarekin kirol-jarduerak egiteko.

Mankomunitatean eta itunduta dituen zerbitzu hauek guztiek ondoko koadroan adierazten diren gastuak eragin dizkiote Udalari:

	Zerbitzuak
	Udalarentzako gastuak 2010ean

	Eskualdeko garraioa
	107.599

	Oinarrizko gizarte-zerbitzuak
	96.752

	Berriozarko Udala – Musika-eskola
	104.785

	Berriozar eta Antsoaingo udalak – Kirol -jarduerak
	6.784


Laburbilduz, ematen dituen zerbitzu publiko nagusiak eta haiek emateko modua ondoko taula honetan ageri direnak dira: 

	Zerbitzuak
	Udala
	Mankomunitatea
	Lagapena
	Zerbitzu-kontratua
	Beste TE batekiko ituna
	Errentamendua

	Zerbitzu administratibo orokorrak
	×
	
	
	
	
	

	Musika-eskola
	
	
	
	
	×
	

	Harrera eta Orientazio Sozialeko Programa
	
	×
	
	
	
	

	Autonomia pertsonala sustatzea
	
	×
	
	
	
	

	Mendekotasun egoeran dauden pertsonen arreta
	
	×
	
	
	
	

	Haurren eta familiaren arreta
	
	×
	
	
	
	

	Babestutako enplegu soziala
	
	×
	
	
	
	

	Hirigintza
	×
	
	
	×
	
	

	Uraren ziklo integrala 
	
	×
	
	
	
	

	Hiri-hondakinak
	
	×
	
	
	
	

	Eskualdeko garraioa
	
	×
	
	
	
	

	0-3 urtekoen ikastetxea (2 eskola)
	
	
	×
	
	
	

	Berriobeitiko udal-kiroldegia
	
	
	×
	
	
	

	Artikako udal-kiroldegia
	
	
	
	
	
	x

	Añezkarko pilotalekua (udalarena)
	×
	
	
	
	
	

	Kirol-jardueren kudeaketa
	
	
	
	
	×
	

	Kultura- eta euskara-jardueren kudeaketa
	×
	
	
	
	
	

	Kirol- eta kultura-jarduerak
	
	
	
	×
	
	

	Kontsumitzailearen udal bulegoa
	
	
	
	×
	
	

	Ludoteka
	
	
	×
	
	
	

	Liburutegia eta Kultur Etxea
	×
	
	
	
	
	


Toki-entitate honi aplikatzekoa den araubide juridikoa honako arau hauek osatzen dute, funtsean:

· Nafarroako Toki Administrazioari buruzko 6/1990 Foru Legea.

· Nafarroako Toki Ogasunei buruzko 2/1995 Foru Legea.

· Nafarroako Toki Araubidea Gaurkotzeari buruzko 11/2004 Foru Legea.

· Toki Araubidearen Oinarriak arautzen dituen 7/1985 Legea.

· 251/1993 Legegintzako Foru Dekretua, Nafarroako Administrazio Publikoen Zerbitzuko Langileriaren Estatutuaren Testu Bategina.

· Langileen Estatutuari buruzko 1/1995 Errege Lege Dekretuaren Testu Bateratua.

· Kontratu Publikoei buruzko 6/2006 Foru Legea, otsailaren 14ko 1/2007 Foru Legeak toki erakundeei buruz ezarritako berezitasunekin.

· Diru-laguntzei buruzko 38/2003 Lege Orokorra.

· Lurraldearen Antolamendu eta Hirigintzari buruzko 35/2002 Foru Legea.

· Ekainaren 11ko 12/2010 Foru Legea, Defizit publikoa murrizteko neurri bereziak Nafarroako Foru Komunitaterako moldatzen dituena.

· Urriaren 26ko 13/2009 Errege Dekretu Legea, Enplegurako eta Tokiko Iraungarritasunerako Estatuko Funtsa sortu zuena.

· Uztailaren 5eko 15/2010 Legea, merkataritza-eragiketen berankortasunaren aurkako neurriei buruzkoa.

· Kontabilitatearen eta aurrekontuen arloan, Nafarroako toki administraziorako aurrekontu eta gastu publikoari, aurrekontu-egiturari eta kontabilitateari buruzko 1998ko irailaren 21eko 270, 271 eta 272 foru dekretuak dira araubide juridikoa ezartzen dutenak.

· Udalaren 2010eko aurrekontuaren exekuzio oinarriak eta gainerako barne arauak.

Txosten honek sei atal ditu, sarrera hau barne hartuta. Bigarren atalean txostenaren helburuak azaltzen dira; hirugarrenean, berriz, egindako lanaren norainokoa. Laugarrenean, Udalaren Kontu Orokorrari buruz dugun iritzia. Bosgarrenean, Berriobeitiko Udalaren finantzen egoera-orri nagusien laburpen bat. Seigarren eta azken atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta aholkuak biltzen dira, arloz arlo.

Azkenik, Eranskin bat sartu da Berriobeitiko Udalerriko Kontzejuen aurrekontuen egoeraz.

Azterketa lana 2011ko urritik abendura bitartean egin du bi ikuskaritza-teknikarik eta kontu-ikuskatzaile batek osatzen zuten talde batek. Talde horrek Comptos Ganberaren zerbitzu juridiko, informatiko eta administratiboen laguntza izan du.

Eskerrak eman nahi dizkiegu Udaleko langileei, lan hau egiteko eman diguten laguntzarengatik.

II. Helburua
Berriobeitiko Udalbatzaren Osoko Bilkuraren eskaria betez eta Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Berriobeitiko Udalaren 2010eko ekitaldiko kontu orokorraren arauzkotasun-fiskalizazioa egin dugu.

Txosten honen helburua honako puntu hauei buruz dugun iritzia adieraztea da:

a) Ea Berriobeitiko Udalaren 2010eko ekitaldiko kontu orokorrak irudi zehatza erakusten duen alderdi esanguratsu guztietan, hots, ondareari, gastu eta diru-sarreren aurrekontuaren likidazioari eta 2010eko abenduaren 31ko finantza-egoerari dagokienez, bai eta data horretan amaitu zen urteko ekitaldian eginiko eragiketen emaitzei dagokienez ere, aplikatzekoa den informazio finantzario publikoari buruzko lege-esparruari eta, bereziki, bertan jasotako kontabilitateko printzipio eta irizpideei jarraituz betiere.

b) Zenbateraino bete duen Udalak 2010ean izandako jarduerari aplikatzekoa zaion legedia.
c) Zein zen udalaren finantza-egoera 2010eko abenduaren 31n.
Txosten honi, udalak ezarritako barne kontroleko sistema, sistema administratiboa eta kontabilitate- nahiz kudeaketa-sistemak hobetzeko edota osatzeko egokitzat jo ditugun aholkuak ere gehitu dizkiogu.

III. Irismena 

Comptos Ganberak Berriobeitiko Udalaren 2010eko ekitaldiko Kontu Orokorraren arauzkotasun-fiskalizazioa egin du; kontu horrek osagai hauek ditu:

· Entitatearen beraren kontua: Aurrekontuaren betetze-mailari buruzko egoera-orria, ekitaldiko aurrekontu-emaitza, diruzaintza-gerakina, egoera-balantzea eta emaitzen kontua.

· Kontu Orokorraren eranskinak: Alkatearen memoria, zorraren egoera, kostuen memoria eta kontu-hartzailetzaren txostena.

· Gestión Urbanística Berrioplano SA sozietatearen urteko kontuak –sozietatea toki entitatearena da oso-osorik eta desegiteko prozesuan dago–.

Lan hau Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren kontu-ikuskaritzari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz osatu da; prozedura horien artean laginen teknika edo kontusail edo eragiketa jakin hautatuak berrikusteko teknika erabili dira. 

Zehazki, Udalari dagokionez, aurrekontuen eta finantzen egoera-orrien edukia eta koherentzia eta aplikatu diren oinarrizko prozedura administratiboak aztertu dira; halaber, antolaketa, kontabilitate eta barne-kontroleko alderdi nagusiak ere aztertu dira. 

Udalaren 2009ko kontu orokorren ikuskaritza bat egin zuen kontu-ikuskaritza pribatu batek, eta aldeko iritzia eman zuen, ondasunen inbentario bat eta Udalaren eta kontzejuen artean egindako eragiketen dokumentu-euskarririk ez zuelako salbuespenak eginez, batez ere.

Kontzejuei dagokienez, 2010ean izan duten aurrekontuen eta finantzen egoera komentatzea izan da batez ere egiteko.

IV. Iritzia

Egin dugun lanaren irismenari dagokion bezala, Berriobeitiko Udalaren 2010eko ekitaldiko Kontu Orokorra aztertu dugu. Kontu hori prestatzea eta kontuaren beraren edukia ere, udalaren ardura dira, eta laburbilduta jasota dago txosten honen V. atalean.

Gure azterketan oinarriturik, honako iritzi hau atera dugu:

IV.1. Udalaren 2010eko ekitaldiko Kontu Orokorra

Udalak ez du ondasunen inbentariorik, baina 2002az geroztik ondasun-gehitze guztiak erregistratzen eta kontrolatzen dira.

Gorago aipatutako salbuespena alde batera utzita, Udalaren 2010eko ekitaldiko Kontu Orokorrak zehazki jasotzen ditu alderdirik behinenetan gastuen eta diru-sarreren aurrekontuen likidazioa, abenduaren 31ko ondare-egoera eta egin diren eragiketen emaitzak. Halaber, hura egoki interpretatzeko eta ulertzeko behar den informazio guztia biltzen du, informazio finantzario publikoari dagokionez aplikatzekoa den arau-esparruaren arabera, eta, bereziki, hartan biltzen diren kontabilitate-printzipio eta -irizpideen arabera.

IV.2. Legezkotasuna

Eginiko lanaren norainokoaren arabera, erakunde honen jarduera ekonomiko eta finantzarioa, oro har, legezkotasun printzipioari jarraituz egin da. Hala ere, ez dira bete langileen kudeaketari eta kontratazioari buruz indarrean dagoen araudiak egiten dituen zenbait zehaztapen.

IV.3. 2010eko abenduaren 31ko finantza-egoera. 

Hasierako aurrekontuan –2010eko maiatzean onartu zen–, 5,8 milioi euroko gastuak eta sarrerak ageri ziren; geroago zenbateko hori ehuneko 64 aldatu zen –3,7 milioi euro–, aurrekontuan aldaketak eginez. Aldaketa horiek gastuetan –inbertsioen kapituluan– eta sarreretan –kapital-transferentzien aurreikuspen handiagoak eginik– inbertsio errealen besterentzeagatik eta aurreko ekitaldiko diruzaintza-gerakina aplikatzeagatik justifikatzen dira.

Aitortutako betebeharrak 8,6 milioi eurokoak izan dira eta ehuneko 90eko betetze-maila izan dute. Aitortutako eskubideak 10,5 milioi eurora iristen dira; ehuneko 110ean bete dira; portzentaje handi horren esplikazioa zorpetze berria –5,77 milioi euro– lortu izana da, hasieran 0,8 milioi euroko zorpetzea baizik ez baitzegoen pentsatuta.

Koadro honetan adierazten da zertarako erabili eta nola finantzatu diren gastuko 100 eurotik bakoitza:

	Gastuen izaera
	Zenbatekoa
	Finantza-bidea
	Zenbatekoa

	Langileak
	9
	Tributu bidezko diru-sarrerak
	29

	Bestelako gastu arruntak
	33
	Transferentziak
	14

	Inbertsioak
	57
	Ondare bidezko diru-sarrerak
	2

	Finantza-zama
	1
	Zorpetzea
	55

	
	100
	
	100


Hona Udalaren 2010erako aurrekontuaren betetzeari buruzko datu ekonomikoak eta 2009koarekiko konparazioa:

	 
	2009
	2010

	Aitortutako betebeharrak
	4.958.246
	8.598.358

	Likidatutako eskubideak
	5.928.975
	10.475.033

	Gastu arruntak (1etik 4ra)
	3.751.740
	3.714.633

	Funtzionamendu-gastuak (1, 2 eta 4)
	3.751.740
	3.695.808

	Kapital-gastuak eta finantza-eragiketenak (6tik 9ra)
	1.206.506
	4.883.726

	 Diru-sarrera arruntak (1etik 5era)
	3.633.860
	3.736.124

	 Kapital-sarrerak eta finantza-eragiketenak (6tik 9ra)
	2.295.115
	6.738.909

	Aurrekontu-emaitza doitua
	- 504.588
	- 125.025

	Aurrezki gordina
	-117.879
	40.317

	Finantza-zama
	0
	18.825

	Aurrezki garbia
	- 117.879
	21.492

	Zorpetze-mailaren (%)
	0
	0,5

	Zorpetze-muga (%)
	- 3,24
	1,08

	Zorpetze-ahalmenaren (%)
	-3,24
	0,58

	Diruzaintza-gerakina, guztira
	1.331.161
	3.251.832

	Gastu orokorretarako diruzaintzako gerakina
	- 197.683
	- 334.223

	Zor bizia
	0
	5.773.000

	Zor bizia/diru-sarrera arruntak, %
	0
	155

	Biztanle bakoitzeko zor bizia
	0
	1.190


2010ean Berriobeitiko Udalak aurreko ekitaldian baino ehuneko 73 gehiago gastatu zuen; gastuaren gorakada hori Artikako kiroletarako instalazioetako obrak egiteko inbertsioetan egindako gastu handiagoak esplikatzen du: ehuneko 353 gehiago –1,1 milioitik 4,9 milioi euro izatera–.

2010eko sarrera ehuneko 77 hazi dira, aipatutako inbertsio horiek finantzatzeko maileguak hartu direlako batez ere. 

Gastu arruntetan, berriz, ehuneko bateko urritzea izan da; eta diru-sarrera arruntetan, aldiz, ehuneko hiruko hazkuntza.
Aurrekontuaren emaitza doitua -0,13 milioikoa da; aurreko urtean ere emaitza negatiboa izan zen: -0,5 milioi euroko.

2010ean bai aurrezki gordina bai aurrezki garbia positiboak izan dira biak, ez aurreko urtean bezala, aurrekoan negatiboak izan baitziren.

Zorpetze-maila ehuneko 0,5ekoa da, eta ehuneko 1,08 da muga: beraz, Udalak  ehuneko 0,58ez zorpetzeko ahalmen ekonomiko urria du oraindik.

Diruzaintza-gerakin osoa ehuneko 144 hazi da 2010ean, 2009ko urtekoarekin alderatuz, eta 3,3 milioi eurokoa da; gastu orokorretarako gerakina, ordea, negatiboa da urte honetan ere, eta ehuneko 69 handitu da.

Epe luzerako zorra 5,8 milioi eurokoa da; 2009an, berriz, ez zegoen horrelako zorrik; zor hau –biztanle bakoitzeko 1.190 euroraino iristen dena– erakundearen diru-sarrera arrunten ehuneko 155 da, legeak jartzen duen ehuneko 75eko portzentaje-muga baino askoz ere handiagoa, eta horrek ez du uzten, gaur egun, zor gehiago egiteko aukerarik. Zor hori bi finantza-erakundetatik hartutako bi mailegutatik
 –5 milioi euro– eta gainerakoa Artikako Kontzejuak emandako aurrerapen batetik dator
, eta Artikako kirol-instalazio berriak finantzatzeko xedatu da. Aurrezpen gordina 2009an negatiboa izan zen, zor hau egiteko Nafarroako Gobernuaren baimena behar izan zen eta, horrez gainera, Udalbatzaren Osoko Bilkurak 2010ean saneamendu-plan bat onartzea ere bai, udalaren 2011 urterako eta hurrengoetarako aurrekontuetan dirua aurrezteko neurriak hartuz. Neurri horiek gastu arruntak mugatzeari eta lurraren kontribuzio-tasa handitzeari dagozkio batez ere, eta 400.000 euro inguruko aurrezpena edo gastu-urritzea eragin dute 2011n.

Ondorio gisa, beraz, eta azken laburpen bezala, zor handia izatea, gastu orokorretarako diruzaintza-gerakin negatiboa izatea eta, ekipamendutan inbertsio handi bat egin izanagatik, aurrezpen-maila oso apala izatea dira Berriobeitiko Udalaren 2010eko finantza-egoeraren ezaugarri nagusiak. 

Kudeaketaren ikuspegitik, langileen alorrak kudeaketa- eta kontrol-sistema egoki bat jartzeko balioko duten neurri pilatxo bat hartu beharra du. 

Ekonomia, oro har, eta eraikuntzaren sektorea bereziki, pairatzen ari den krisi-egoerak, Nafarroako udalen artean banatzeko transferentzien zenbatekoari dagokionez ikusten ari diren zalantzek, instalazio berrien funtzionamendu-gastuek eta udalak, bere zor-bolumenaren ondorioz, etorkizunerako duen finantza-kargak are larriagoa bihur dezakete udalaren finantza-egoera. Horregatik, Udalak bere gastu arruntak urritzeko eta baliabide arruntak sortzeko gaitasuna handitzeko duen saneamendu-planean aurreikusita dituen neurriak aplikatzen jarraitu beharko luke, gure iritzian; tarifak eta prezioak zerbitzuaren kostura egokitzea, egiteko inbertsioei lehentasuna ematea, diru-laguntzetarako politika berrikustea, zenbait zerbitzuren tamaina aztertzea, ematen dituen eta nahitaezkoak ez diren zerbitzuek beren burua finantzatzea eta bere kontzejuekiko finantza-harremanen kudeaketa hobetzeko neurriak hartzea ahaztu gabe, hala ere.

Ganbera honen iritzian, gogoeta egin beharko litzateke orobat Berriobeitiko udalerriaren egitura konposatuaz –udal bat eta 10 kontzeju–, egitura horrek gaur egun kudeaketa publiko eraginkor eta kalitate oneko batek dituen eskakizunei eta eskualde-mailako lurralde-antolamendu egoki bati erantzuten dien aztertzeko. Gure iritzian egitura konposatu hori aldatu behar ez ote den aztertu beharko litzateke, beste aukera hauek ere begiratuz, besteren artean:

a) Kontzeju horiek iraungi eta leku bihurtzea eta, era horretan, Udal soila bihurtzea.

b) Kontzejuak juridikoki mantentzea, baina beren eskumen guztiak Udalari utzirik. 

Prozesu honek biztanleen adostasuna behar du, jakina.

Eta, azkenik, kontzejuen kontuak, informazio gisa, atxikita dauden Udalaren Kontu Orokorraren barruan eranskin berezi bezala sartu beharko lirateke kontzeju horiek, gure iritzian. Horretarako, hain zuzen, indarrean dagoen legedian behar diren erreformak egin daitezela aholkatzen diegu Nafarroako agintari publikoei.

V. 2010eko Kontu Orokorraren laburpena

V.1. Aurrekontuaren 2010eko ekitaldiko betetze-egoera.

Gastuak kapitulu ekonomikoen arabera

	Deskribapena
	Hasierako aurreikuspena
	Aldaketak
	Behin betiko aurreikuspena
	Aitortutako betebeharrak
	 Betetakoa (%)
	Ordainketak 
	Ordaintzeke dagoena

	1 Langile-gastuak
	891.056,15 
	
	891.056,15 
	809.873,64 
	91 
	801.749,43
	8.124,21 

	2.Ondasun arrunt eta zerbitzuen gastuak
	2.441.561,18 
	22.251,68 
	2.463.812,86 
	2.355.394,58 
	96 
	2.153.364,85 
	202.029,73 

	3.Gastu finantzarioak
	28.000,00 
	
	28.000,00 
	18.825,00 
	67 
	18.825,00 
	 

	4.Transferentzia arruntak
	560.302,30 
	49.177,64 
	609.479,94 
	530.539,40 
	87 
	274.181,24 
	256.358,16 

	6. Inbertsio errealak
	1.775.076,07 
	3.656.355,74 
	5.431.431,81 
	4.877.595,22 
	90 
	2.780.170,38 
	2.097.424,84 

	7. Kapital-transferentziak
	105.000,00 
	
	105.000,00 
	6.130,55 
	6 
	6.130,55 
	 

	Guztira
	5.800.995,70 
	3.727.785,06 
	9.528.780,76 
	8.598.358,39 
	90 
	6.034.421,45 
	2.563.936,94 


Diru-sarrerak kapitulu ekonomikoen arabera

	Deskribapena
	Hasierako aurreikuspena
	Aldaketak
	Behin betiko aurreikuspena
	Aitortutako eskubideak
	Betetakoa (%)
	Kobrantzak
	Kobratzeke dagoena

	1.Zuzeneko zergak
	1.957.255,00 
	
	1.957.255,00 
	1.972.475,84 
	101 
	1.892.448,20 
	80.027,64 

	2.Zeharkako zergak
	450.000,00 
	
	450.000,00 
	177.447,62 
	39 
	146.966,87 
	30.480,75 

	3.Tasak eta bestelako diru-sarrerak.
	894.355,88 
	
	894.355,88 
	862.333,67 
	96 
	837.302,06 
	25.031,61 

	4.Transferentzia arruntak
	689.179,27 
	
	689.179,27 
	700.104,49 
	102 
	683.658,75 
	16.445,74 

	5.Ondare bidezko diru-sarrerak
	24.420,00 
	
	24.420,00 
	23.762,53 
	97 
	23.762,53 
	 

	6.Inbertsio errealak besterentzea
	660.564,91 
	1.257.303,08 
	1.917.867,99 
	151.151,00 
	8 
	151.151,00 
	 

	7.Kapital transf.
	335.220,64 
	941.637,40 
	1.276.858,04 
	814.758,32 
	64 
	484.660,95 
	330.097,37 

	8. Finantza-aktiboak
	
	1.528.844,58 
	1.528.844,58 
	
	 
	
	

	9. Finantza-pasiboak
	790.000,00 
	
	790.000,00 
	5.773.000,00 
	731 
	5.773.000,00 
	 

	Guztira
	5.800.995,70 
	3.727.785,06 
	9.528.780,76 
	10.475.033,47 
	110 
	9.992.950,36 
	482.083,11 


V.2. Aurrekontuaren emaitza 
	Kontzeptua
	2010eko ekitaldia
	2009ko ekitaldia

	+ Aitorturiko eskubide garbiak
	10.475.033,47
	5.928.975,44

	- Aitorturiko betebehar garbiak
	8.598.358,39
	4.958.245,72

	= AURREKONTUAREN EMAITZA
	1.876.675,08
	970.729,72

	  DOITZEAK
	
	

	- Finantzaketaren desbideratze positiboa G.F.A.
	3.349.079,00
	1.773.394,23

	+ Finantzaketaren desbideraketa negatiboa G.F.A.
	1.347.378,63
	77.202,94

	+ Diruzaintza-gerakinaz finantzaturiko gastuak
	0
	220.873,36

	= AURREKONTUAREN EMAITZA DOITUA
	-125.025,29
	-504.588,21


V.3. Diruzaintzako gerakinaren egoera-orria 

	Kontzeptua
	2010eko ekitaldia
	2009ko ekitaldia

	+ KOBRATZEKO DAUDEN ESKUBIDEAK
	1.360.986,44
	350.014,82

	+ Diru-sarreren aurrek: aurtengo ekitaldia
	498.226,08
	181.216,12

	+ Diru-sarreren aurrek: Itxitako ekitaldiak
	304.143,08
	290.718,11

	+ Aurrekontuz kanpoko diru-sarrerak
	836.986,42
	142.426,34

	+ Ordainketen itzulketak
	61,42
	0,00

	- Nekez kobratzeko eskubideak
	269.308,33
	255.547,51

	- Aplikatzeke dauden diru-sarrerak
	9.122,23
	8.798,24

	- ORDAINTZEKO DAUDEN BETEBEHARRAK
	2.972.562,45
	871.217,56

	+ Gastu-aurrek.: aurtengo ekitaldia
	2.563.936,94
	793.366,16

	+ Gastu-aurrek.: Itxitako ekitaldiak
	25.214,45
	25.214,45

	+ Diru-sarreren itzulketa
	16.142,97
	166,36

	- Aplikatzeko dauden gastuak
	504,68
	25,60

	+ Aurrekontuz kanpoko gastuak
	367.772,77
	52.496,19

	+ DIRUZAINTZAKO FUNTS LIKIDOAK
	4.738.337,62
	1.775.161,12

	+ FINANTZIAZIOKO DESBIDERATZE METATU NEGATIBOAK
	125.070,52
	77.202,94

	= DIRUZAINTZAKO GERAKINA, GUZTIRA
	3.251.832,13
	1.331.161,32

	Finantzaketa atxikia duten gastuen ondoriozko diruzaintza-gerakina
	3.586.055,24
	0,00

	Baliabide atxikien diruzaintza-gerakina
	0,00
	1.528.844,58
	

	Gastu orokorretarako diruzaintzako gerakina
	-334.223,11
	-197.683,26


V.4. Egoera-balantzea 

AKTIBOA

	AKTIBOA
	2010
	2009

	IBILGETUA
	23.346.979,04
	19.177.543,56

	Ibilgetu materiala
	11.622.678,48
	7.544.267,87

	Ibilgetu ez-materiala
	271.085,96
	273.297,66

	Erabilera orokorrerako azpiegiturak eta ondasunak
	10.818.726,02
	10.725.489,45

	Herri-ondasunak
	634.488,58
	634.488,58

	ZIRKULATZAILEA
	6.573.160,27
	2.574.335,15

	Zordunak
	1.639.417,00
	614.360,57

	Finantza-kontuak
	4.738.842,30
	1.775.186,72

	Aplikatzeke dagoen emaitza (ekitaldiko galera)
	194.900,97
	184.787,86

	AKTIBOA, GUZTIRA
	29.920.139,31
	21.751.878,71


PASIBOA

	PASIBOA ETA GARBIA
	2010
	2009

	FUNTS PROPIOAK
	21.164.949,95
	20.871.837,31

	Ondarea eta erreserbak
	19.442.853,34
	19.627.641,20

	Ekitaldiko emaitza ekonomikoa (etekina)
	0,00
	0,00

	Kapitaleko diru-laguntzak
	1.722.096,61
	1.244.196,11

	EPE LUZEKO HARTZEKODUNAK
	5.773.000,00
	0,00

	Jesapenak, maileguak eta fidantzak, jasotako gordailuak
	5.773.000,00
	0,00

	EPE LABURRERAKO HARTZEKODUNAK
	2.982.189,36
	880.041,40

	Itxitako aurrekontuetako hartzekodunak eta aurrekontuez kanpokoak
	2.973.067,13
	871.243,16

	Aplikatzeko dauden kontusailak eta aldizkatzearen ondoriozko doitzeak
	9.122,23
	8.798,24

	PASIBOA ETA GARBIA, GUZTIRA
	29.920.139,31
	21.751.878,71


V.5. Galera eta irabazien kontua
Ekitaldiko emaitza arruntak

	ZORRA
	HARTZEKO

	DESKRIBAPENA
	Zenbatekoa, 2010
	Zenbatekoa, 2009
	DESKRIBAPENA
	Zenbatekoa, 2010
	Zenbatekoa, 2009

	60 Erosketak
	
	
	70 Salmentak
	720.584,71
	674.827,67

	61 Langile-gastuak
	811.019,20
	835.058,95
	71 Ondasunaren eta enpresaren errenta
	126.569,17
	84.400,13

	62 Gastu finantzarioak
	18.825,00
	0
	72 Produkzioari eta inportazioari loturiko tributuak 
	1.379.431,0
	1.573.105,13

	63 Tributuak
	1.334,80
	1.334,80
	73 Errentaren eta ondarearen gaineko zerga arruntak
	468.383,11
	446.645,15

	64 Lanak, zuzkidurak eta kanpo zerbitzuak
	2.352.914,22
	2.368.866,12
	75 Ustiapeneko diru-laguntzak
	0
	0

	65 Gizarte-prestazioak
	0
	0
	76 Transferentzia arruntak
	725.167,31
	684.335,86

	
	
	
	77 Kapitalaren gaineko zergak
	302.109,30
	185.796,56

	67 Transferentzia arruntak
	530.539,40
	546.480,10
	78 Bestelako diru-sarrerak
	350.737,32
	22.845,32

	68 Kapital-transferentziak
	6.130,55
	129.803,95
	79 Beren helbururako aplikaturiko hornidurak
	0
	0

	69 Amortizazio eta horniduretarako hornidura, ekitaldikoa
	557.008,74
	0
	
	
	

	800 Ekitaldiko emaitza arruntak (saldo hartzekoduna)
	0
	0
	800 Ekitaldiko emaitza arruntak (saldo zorduna)
	204.789,94
	209.588,10

	GUZTIRA 
	4.277.771,91
	3.881.543,92
	GUZTIRA
	4.277.771,9
	3.881.543,92


Ekitaldiko emaitzak

	ZORRA
	
	
	HARTZEKO
	
	

	AZALPENA
	 2010
	2009
	AZALPENA
	2010
	     2009

	80 Ekitaldiko emaitza arrunta (saldo zorduna)
	204.789,94
	209.588,10
	80 Ekitaldiko emaitza arrunta (saldo hartzekoduna)
	0
	0

	82 Ezohiko emaitzak (saldo zorduna)
	0
	0
	82 Ezohiko emaitzak (saldo hartzekoduna)
	8.921,23
	29.808,60

	83 Balore-karteraren emaitzak (saldo zorduna)
	0
	0
	83 Balore-karteraren emaitzak (saldo hartzekoduna)
	0
	0

	84 Itxitako aurrekontuetako eskubide eta betebeharren aldaketa
	0
	5.008,36
	84 Itxitako aurrekontuetako eskubide eta betebeharren aldaketa
	967,74
	0

	89 Etekin garbia, guztira (saldo hartzekoduna)
	0
	0
	89.  Galera garbia, guztira (saldo zorduna)
	194.900,97
	184.787,86

	GUZTIRA
	204.789,94
	214.596,46
	GUZTIRA
	204.789,94
	214.596,46


VI. Iruzkinak, ondorioak eta aholkuak

Ondoren, kudeaketa arlo garrantzitsuenetako bakoitzerako, udalaren antolaketa-sistemak, prozedurak, kontabilitatea eta barne-kontrola hobetzeko, gure iritzian udalak bere egin behar dituen ondorio eta aholku nagusiak azalduko ditugu.

VI.1. Alderdi orokorrak

2010eko ekitaldiko aurrekontuari 2010eko maiatzean eman zitzaion behin betiko onespena.

Gastu orokorretarako diruzaintza-gerakina bere balioaz gainetik puztuta dago, 69.633 euroz; horregatik, kopuru hori goituz gero 403.856 euro baino gutxiagokoa izango litzateke. Balioaren puzte hori finantzaketaren desbideraketa negatibo metatuen kuantifikazioak eragina da.

Udalak ez du ondasunen inbentariorik, eta ondasun guztiak ere ez daude eskrituretan jasota eta erregistratuta. Une honetan egiten ari da inbentario hori; baina zenbait ondasunen jabea Udala bera ala kontzejuak diren zehaztu beharraren arazoa topatu da.

“Gestión Urbanística Berrioplano SA”, 2002 urtean sortu zenetik inolako jarduerarik izan ez duena, desegiteko prozesuan aurkitzen da.

Gure aholkuak:

· Urteko aurrekontua dagokion ekitaldia hasi baino lehen onestea, era horretan udalaren kudeaketa ekonomiko eta finantzariorako tresna gisa erabili ahal izateko. 

· Behin ondasunen jabetza argitzen denean, udalaren ondasun eta eskubide guztien inbentario baloratu bat egitea.

· Udal-ondasunen eskrituratze- eta erregistratze-prozesua burutzea.

· Udalaren inbentarioa etengabe gaurkotzea eta kontabilitatearekin lotua egotea ahalbidetuko duten prozedurak taxutzea eta aplikatzea.

· Hirigintza kudeatzeko udal sozietatea desegiteko prozesua burutzea.

VI.2. Langileak 

Langileen kapituluan aitortutako betebeharrek 0,8 milioi euro egiten dute; alegia, 2010eko ekitaldian sorrarazitako gastu guztien ehuneko 9 eta gastu arrunten ehuneko 22.  

Ondoko koadro honetan gastu hori artikuluz artikulu banatuta eta aurreko ekitaldikoarekin alderatuta agertzen da:

	Artikulua
	2009an aitorturiko betebeharrak
	2010ean aitorturiko betebeharrak

	Goi-karguak
	47.849 
	47.657 

	Funtzionarioak
	144.239 
	138.151 

	Langile-kontratudunak
	377.459 
	366.552 

	Enplegu-emailearen kuotak, prestazioak eta gizarte-gastuak
	265.392 
	257.514 

	Langileak, guztira
	834.939 
	809.874 


2009ko emaitzekin alderatuta, ehuneko 3ko beherapena izan da kapitulu honetan, 12/2010 Foru Legearen aplikazioz langileen lansarietan izandako beherakadagatik batez ere. 

Udalaren 2010erako plantilla organikoa urte horretako apirilean onartu zen; 18 lanpostu sartzen dira plantillan; horietatik 7 hutsik daude, lanpostu guztien ehuneko 39, alegia. 
Hala, 2010eko abenduaren 31n 17 pertsona ari ziren lanean Udalean, honela banatuta:

	Langileak
	Kopurua

	Funtzionarioak
	3

	Lan-kontratudun finkoak
	8

	Aldi baterako lan-kontratudunak
	5

	Administrazio-kontratupekoak
	1

	Guztira
	17


Aipatu den aldi baterako lan-kontratudunek plantillan hutsik dauden lanpostuetako sei betetzen dituzte. 

2009ko abenduan lanean ziharduten pertsonekin alderatuta, kopuru bera dago 2010ean ere.

Egin dugun azterketatik honako hau nabarmenduko dugu:

· Lanpostuak eta haiei dagozkien eginkizunak ongi definituta ez egoteak disfuntzio batzuk eragiten ditu, administrazioaren alorrean batez ere, maila desberdinetako pertsonak ari baitira eginkizun berberak betetzen.

· Langileen espedienteak ez daude osatuta, eta langileen bizitza administratiboan nominan eragina duten oinarrizko dokumentuak falta dira (kontratua, antzinatasunaren aitorpena, mailaz jasotzeak, lanaldi-laburpenak…). Egoera horrek asko zaildu digu, gainera, nominak berrikusteko lana.

· Nominak kanpoko enpresa batek kudeatzen ditu, eta hileroko aldaketak egiaztatzera mugatzen da udal zerbitzuek egiten duten kontrola.

· Plantilla organikoak atxikita daraman langileen zerrendan ikusten denez, badira aldi baterako kontratatutako hiru pertsona udalean 1991, 1993 eta 1997az gero lanean dihardutenak, desberdinak elkarren segidan kontratu mota eginez. Espedienteetan ez da agertzen pertsona horiek kontratatzeko erabilitako hautaketa-prozedurarik. 2007an eta 2009an kontratatutako aldi baterako langileak aukeratzeko erabilitako prozedura ere ez da ageri.

· Noizean behin aldi baterako egiten diren kontratazioetan Nafarroako Enplegu Zerbitzuaren zerrendetara jotzen da, baina udaleko erroldan sartuta egotea jartzen da baldintza bezala; baldintza horrek, ordea, kontratazio publikoaren oinarrizko printzipioak urratzen ditu, gure iritzian. Horrez gainera, kontratatu den pertsona zerrendan duen lekuagatik kontratatu delako zurigarria ez da beti agertzen. 

· Lan kontratupeko langileei aplikatzen zaien ordainketa-sistema ez dago inolako hitzarmen kolektibori lotuta; horrek justifikaziorik ez duten desberdintasun egoerak eta segurtasunik eza sor dezake langileengan.

· Langileei ordaindutako nominak aztertzean akatsak aurkitu ditugu kalkuluetan, familiarentzako laguntzari, antzinatasunaren aitorpenari, lanaldi laburtuari eta gizarte-kuoten kalkuluari dagokienean batez ere.  

Laburtuz, bada, Udalaren langileen kudeaketari dagokionez, albait lasterren neurriak hartu behar dira, gerorako utzi gabe, legezkotasun, gardentasun, kontrol eta gobernu zuzeneko printzipioak nagusi izango diren sistema bat ezartzeko. 

Beste alde batetik, udalbiltzarkideek 46.776euro jaso dituzte 2010eko ekitaldian zehar, ordainsari gisa. Ordainsari horiek 2007ko Udalbatzaren Osoko Bilkura batean ezarri ziren eta era honetan banatzen dira:

· Alkatea: 1.753 euroko ordainsari bat jasoko du hilero, bere kargua betetzeko lanak eragindako gastuen kalte-ordain gisa.

· Gainerako zinegotziak: Osoko Bilkuran parte hartzea, saio bakoitzeko 100 euro; laneko bileretan parte hartzeagatik, 30-60 euro bitartean, bileraren luzeraren arabera.

2011ko urriko Osoko Bilkuran, ordea, udalbiltzarkideentzako ordainsari-sistema hori aldatu egin zen, eta beste era honetara aldatu zen:

· Alkatea: Hilean gutxienez 60 ordu egin beharreko lanaldi laburtua ezartzen zaio alkatetzarako, eta 21.035 euroko ordainsaria izendatzen zaio; zenbateko horretan lanagatik izan ditzakeen gastu guztiak sartzen dira, eta gizarte-asegurua Udalaren kontura da.

· Gainerako zinegotziak: Osoko bilkuretan eta laneko bileretan parte hartzeagatiko hileko gehieneko kopurua, zinegotzi bakoitzeko 200 eurotara mugatzen da. 

Azkenik, udal honek ekainaren 11ko 12/2010 Foru Legea, defizit publikoa murrizteko neurri bereziak Nafarroako Foru Komunitaterako moldatzen dituena betetzen duela egiaztatu dugu. Ordainsarien murrizte hori, 10.580 eurotan begiz joa, 2009ko diruzaintza-gerakin negatiboa murrizteko erabili da.

Gure aholkuak:

· Langileen gaiak kudeatzeko eta kontratatzeko politikaren berrikusketa sakon bat egitea eta behar diren kontrol-mekanismoak ezartzea, horretarako administrazio espedienteak eska daitekeen dokumentazio zehatz guztiarekin prestatuz eta lan-kontratupeko langileen ordainketak bertako hitzarmen kolektibo bati edo Nafarroako Gobernuko hitzarmen kolektibo orokorrari lotuz. 

· Langileei ordaintzeko kontzeptuen azterketa, berrikusketa eta, behar izanez gero, arautzea egitea.

· Aldi baterako langileen egoera erregularizatzea.

· Plantilla organikoan sartuta dauden lanpostuak eguneratzea edota egiaz dauden premietara egokitzea.

· Indarrean dagoen araudiaren baitan, aurrekontuetan zuzkidura berezia duten eta hutsik dauden lanpostu guztiak enplegu-eskaintza publikoan sartzea.

VI.3. Ondasun arruntetan eta zerbitzuetan egindako gastuak

Gastu arrunten eta zerbitzuen gastuak 2,4 milioi eurokoak izan dira 2010ean, eta haien ehuneko 96 bete da. Gastu horrek Udalaren gastu guztien ehuneko 27 eta haren eragiketa arrunten gastuen ehuneko 64 hartzen du. 2009 urtearen aldean, ehuneko bat jaitsi da.

Kapitulu honetan erregistratutako gastuen lagin bati buruz eginiko azterketaren ondorioz, behar diren fakturekin justifikatuta daudela eta aplikatzekoa den araudia arrazoiz errespetatu dela egiaztatu da. Hala eta guztiz ere, ordea, laguntza teknikoko zerbitzu batzuek izan duten gastu-bolumena kontuan harturik, zerbitzuak gutxienez lau urte iraun duenez, kontratazio-prozedura bat beharko zatekeen horretarako.

Gure aholkuak:
· Urteko gastuen bolumena aldez aurretik balioets daitekeen kasuetan, dagozkion kontratazio-espedienteak izapidetzea.

Udalaren haur-eskolen kudeaketa –Artikan eta Berriogoitin daude– eta haien jantoki-zerbitzua enpresa batekin egindako kontratu batez eta Nafarroako Gobernuarekin egindako finantzaketa-itun batez araututa dago. 2010ean kontratu horrek 437.493 euroko gastua esan nahi izan du, guztira; zenbateko horrez gainera, Udalak zerbitzu horren esleipena duen enpresari emandako zuzeneko diru-laguntza izenduna gehitu behar zaio: 65.565 euro (Ikus VI.4. atala): beraz, zerbitzu horren gastua 503.058 eurokoa izan da Udalarentzat. Haur-eskolak portzentaje hauen arabera finantzatzen dira, azken finean:

	Erakundea
	%

	Familiak
	41

	Nafarroako Gobernua


	30

	Udala
	29

	Guztira
	% 100


Azkenik, Berriobeitiko Udalaren kirol-instalazio nagusiak eta haiek kudeatzeko modua aipatzen ditugu:

a) Berriobeitiko kirol-instalazioa; zerbitzu hauek ditu: Igerileku girotua, alderdi berezituekin (jostaketarako/igerirako lekua, Spa, Jacuzzi, izotz-iturria, sauna, lurrun-bainua, erromatar terma eta zikloi-dutxak), giharrak eta bihotza lantzeko gela, kanpoko bi igerileku (jostaketarako eta txipli-txaplakoa), polikiroldegi-pista estali gabea, belardia, haurrentzako parkea eta askaltegi/barbakoa) Estali gabeko instalazioen ondoan dauden instalazio estaliak 2008ko otsailean inauguratu ziren.

2010ean 1.783 abonatu ditu; ondoko koadroan zehazten da zein lekutakoak diren abonatu horiek:

	Udala
	%

	Berriobeiti
	86

	Iruña
	6

	Iruñerriko beste udal batzuk
	8

	Guztira
	% 100


Mantenimendu-, garbiketa-, sorospen- eta atezaintza-zerbitzuez arduratzeko laguntza-kontratu batez kudeatzen da; 401.565 euroko kostua izan zuen Udalarentzat 2010ean. Horrez gainera, kontratu horren arabera, Udalak bere gain hartzen ditu zuzenean instalazio horietako elektrizitate, ur, gas eta aseguru gastuak; kontzeptu horiek 144.000 euroko gastua eragin zioten 2010ean. 

Instalazio horiek erabiltzeagatik izandako diru-sarrerak 388.112 eurokoak izan dira 2010ean; beraz, gastuen ehuneko 71 estaltzen da modu horretan.

b) Artikako kirol-instalazioa. Zerbitzu hauek ditu: igerileku girotua, jolaserako alde berotu batekin, spa, taberna-jatetxea, Txiki park, beauty spa, fitness gela, erabilera askotarako gelak, kanpoko igerilekua, alde berezituekin (jostaketarako, harkaitzak, txirristak, igeria, relax eta txipli-txapla), erretegiak eta berdegunea. 2011ko abuztuan zabaldu ziren jendearentzat.

2011 bukaera aldean 8.266 abonatu ditu; hauek dira abonatu horien jatorriak:

	Udala
	%

	Berriobeiti
	24

	Iruña
	56

	Iruñerriko beste udal batzuk
	20

	Guztira
	% 100


Instalazio hau zeharbidez kudeatzen da, errentamendu-kontratu baten bidez; errentariak 90.000 euroko kanon bat gehi, halakorik bada, etekinen portzentaje bat ordaintzen dio Udalari.

c) Añezkarko pilotalekua. Pilotaleku estalia, kontrakantxa handitua duena, kirolerako pista gisa erabiltzeko. Sarrera libreko instalazio bat da.

d) Horiez gainera badira beste sei pilotaleku tradizional, kontzejuen jabetzakoak.

Instalazio multzo honek garbi erakusten du, berriro, nolako ekipamendu-atomizazioa dagoen Iruñerrian, eskualde mailako planifikaziorik izan ez delako; eta garbi ikusten da, orobat, epe ertainera edo luzera finantza-arazoak izan daitezkeela ekipamendu horiei iraunarazteko. 

VI.4. Transferentzien ondoriozko gastuak 

Aitorturiko transferentzia arruntak –0,5 milioi euro– aitortutako betebehar guztien ehuneko 6 izan dira, eta ehuneko 87ko betetze-maila izan dute. Kapital-transferentziak –6.131 euro– aitortutako gastu guztien ehuneko 0,1 izan dira, eta oso aitorpen-maila apala izan dute, ehuneko 6. 

Kapital-transferentzien aitorpen-maila apal hori Kontzejuetan obrak finantzatzeko kontusailak ia batere burutu ez direlako justifikatzen da. 

Ondoko koadro honetan gastu hori hartzailez hartzaile banatuta eta aurreko ekitaldikoarekin alderatuta agertzen da:

	 
	2009an aitorturiko betebeharrak
	2010ean aitorturiko betebeharrak
	2010/2009 ald. ehunekotan 

	Estatuko Administrazio Orokorrari
	1.785
	1.034
	-42

	Foru Komunitateko Administrazio Orokorrari
	5.661
	6.853
	21

	Toki entitateei 
	120.922
	115.237
	-5

	Mankomunitateei 
	182.007
	204.351
	12

	Kontzejuei
	100.000
	100.000
	0

	Enpresa pribatuei 
	32.612
	68.117
	209

	Familiei 
	11.029
	10.466
	-5

	Irabazi-asmorik gabeko erakundeei 
	92.465
	24.481
	-74

	      4. Transferentzia arruntak
	546.480
	530.539
	-3

	Kontzejuei
	129.804
	5.534
	-96

	Familiei eta irabazi asmorik gabeko erakundeei
	0
	596
	

	     7. Kapital-transferentziak
	129.804
	6.131
	-95


2010ean transferentzia arruntez egindako gastua 2009an izandakoa baino ehuneko 3 txikiagoa da. Kontzeptuz kontzeptu bereizirik, enpresa pribatuei eta irabazi-asmorik gabeko erakundeei egindako transferentzietan izan da alderik handiena –enpresa pribatuenak bikoiztu egin baitira 2010ean eta irabazi-asmorik gabeko erakundeenak ehuneko 74 urritu baitira, hirugarren munduarentzako diru-laguntzak urritu direlarik–. 

Enpresa pribatuei egindako transferentzietan ikusten den aldea 2006az gero udaleko bi haur-eskolak kudeatzen dituen enpresari ordaintzeko gastua bikoiztu egin delako gertatzen da batez ere. 2007an Udalbatzaren Osoko Bilkurak eskola horiek kudeatzen zituen enpresari urtero diru-laguntza bat ematea erabaki zuen, enpresa horretako langileen soldatak osatzeko; laguntza hori ez dago espresuki jasota eskola horien kudeaketa kontratatzeko prozeduran; 2010ean 65.565 euroraino jaso da zuzeneko diru-laguntza hori.

Kultura, kirol eta gazteentzako jardueretarako diru-laguntza emateko Osoko Bilkuraren erabakiaren kontra errekurtsoa jarri zuen zinegotzi talde batek Nafarroako Administrazio Auzitegiaren aurrean, diru-laguntza horien banaketan erabili ziren irizpideengatik, eta udal idazkariak banaketa hori Ordenantzan agintzen zenaren kontrakoa zela esanez emandako txosten bati helduz; Auzitegi horrek arrazoia eman zien errekurtsoa egin zutenei, eta Osoko Bilkurak beste era bateko banaketa egin zuen, laguntza-eskatzaile guztiei eskatutako laguntzaren ehuneko 50 emanez.  

Berriozarko eta Berriobeitiko Udalen artean sinatutako itun baten bitartez, Berriobeitiko biztanleei Berriozarko Musika Eskolan matrikulatzen uzten zaie. Zerbitzu horrek sortzen duen defizita ondoko koadro honetan adierazten den bezala finantzatzen da: 

	Musika Eskolaren defizita 2010ean
	379.381,90
	
	Ikasle kopurua
	Defizitaren kostua ikasle bakoitzeko

	Berriozarrek finantzatua
	
	274.597,01
	271
	1.013

	Berriobeitik finantzatua
	
	104.784,89
	78
	1.343


Koadroan ikusten den bezala, Berriobeitiko ikasleak defizitaren portzentaia handiago jasaten du. 

Kontzejuei egindako transferentziei dagokienez, puntuok argitu nahi ditugu:

a) Gastu arruntetarako transferentzia arruntak

2010ean 10.000 euro ordaindu zaizkio hamar kontzejuetako bakoitzari, bi seihilabetekotan. Ordainketa 2011n egiten da, eta Udalaren urte horretako aurrekontuan, desagertu egin da kontzeptu hori, bideragarritasun-plana betetzeko, eta urgentziazko kasuetarako 10.000 euroko kreditu bat baizik ez da kontuan hartzen, orotara. 

b) Inbertsiotarako kapital-transferentziak
2010eko martxoaren biko Osoko Bilkurak hasierako onespena eman zion “Berriobeitiko Udaleko kontzejuei diru-laguntzak emateko oinarriak arautzen dituen Ordenantzari”. Ordenantza hauetako 1. artikuluaren arabera, diru-laguntza horien helburua hamar kontzejuek, beren legezko eskumenen barruan sartzen diren jardueretan bultzatzen dituzten lanak finantzatzea da, eta hortik kanpora geratzen dira eskumen horretatik kanpo dauden lanak. Diru-laguntzaren banaketarako irizpide batzuk finkatzen dira, eta diru-laguntzaren zenbatekoa gastu osoaren (BEZa barne) ehuneko 25 izango da, eta, beste laguntza publiko zein pribatuekin batera, ezin izango da inoiz ere egindako obraren kostuaren ehuneko 80 baino gehiago. 

2010eko diru-laguntzak 2011n ebatzi dira, eta kopuruok izendatu dira.

	Elkarteko hilerria
	830

	Oteitzako kontzeju-etxea eraberritzea
	2.027

	Berriogoitiko kontzeju-etxea margotzea
	148

	Aitzoaingo kontzeju-etxea eraberritzea
	17.610

	Larragetako kontzeju-etxea eraberritzea
	35.212

	Berriogoitiko pilotalekua eraberritzea
	343

	Artikako pilotalekua eraberritzea
	4.828

	Aitzoaingo pilotalekua eraberritzea
	4.828

	          Guztira
	65.826


Gure aholkuak: 

· Haur-eskolen kudeaketa kontratatzeko 2012an egin behar den kontratazio-prozesua arautzeko oinarrietan goian aipatutako zuzeneko diru-laguntza aipatzea, diru-laguntza hori mantentzea komeni dela irizten baldin bada.

· Kontzejuak beren egiazko premiak, finantzatzeko duten ahalmena eta kontzejuetan egin beharreko inbertsioen lehentasunak kontuan hartuta finantzatzeko modua aztertzea.

VI.5. Inbertsioak

6. kapituluak, “Inbertsioak” izenekoak, 2010ean 4,9 euroko betebehar aitortu bateratuak jasotzen ditu. Horrek, izan ere, ehuneko 90eko betetze-maila izan dela esan nahi du, eta 2010eko aurrekontuan betetako guztiaren ehuneko 57 egiten du. 2009ko datuekin alderatuta, inbertsiotan egindako gastua 4,5 bider handitu da, Artikako kirol-instalazioak eraiki direlako batez ere –3,9 milioi euroko gastua eragin dute 2010ean–.

Azkeneko bost urte hauetan 14 milioi euro inbertitu ditu Udalak azpiegituretan, instalazio berrietan eta ekipamenduetan.

Udalaren kontratazio-espediente hauek aztertu ditugu:

	 
	Kontratu-mota
	Prozedura
	Eskaintzak
	Lizitazioaren zenbatekoa (BEZa kenduta)
	Esleipenaren zenbatekoa (BEZa kenduta)

	Traktore bat erostea
	Hornidura
	Irekia (Europar Batasuneko atalasetik beheiti) 
	1
	35.593
	35.590

	Berriogoitiko Jauregiaren proiektua eta obra-zuzendaritza
	Laguntza
	Europar Batasunean urgentziazko publizitaterik gabeko prozedura negoziatua
	3
	28.500
	23.142

	Berriogoitiko Jauregiko obrak
	Obrak
	Irekia, presako izapideaz
	10
	316.953
	313.784


2010 baino lehen esleitutako beste kontratu hauen betetze-maila ere aztertu da:

· Artikako kirolgunea, 2011 burutu zen; 8,87 milioi euroko kostua izan zuen azkenean (BEZa gabe).

· Añezkarko pilotaleku estaliaren obrak; 2010ean bukatu ziren; 639.242 euroko kostua izan zen (BEZa gabe).

Egin den azterketak erakutsi duenez, kontratuei buruzko legedia bete egiten da bai kontratazio-espedienteak izapidetzean, bai haiek esleitzean eta betetzean ere, haien alderdirik aipagarrienetan, eta kontabilizaturiko gastuak ere arrazoizkoak direla egiaztatu da. Hala eta guztiz ere, ondoko alderdiak adierazi nahi ditugu:
a) Berriogoitiko Jauregiko obrak.

Enplegurako eta Tokiko Iraunkortasunerako Estatuko Funtsaren kontura finantzatzen dira; horregatik hartzen dira urgentziazkotzat. 

b) Artikako kirolgunea.

Obra honi dagokionez, ohar hauek egin nahi ditugu, laburki:
· 2008an onartu zen obra hauen proiektua, 12,23 milioi euroko balio batez (BEZa gabe), lehiaketa ireki baterako deia egin zen eta kontratazio-mahaiaren lanak hasi ziren. 16 proposamen jaso ziren; horietatik bat ez zen onartu. 2008ko abenduan aurkeztutako eskaintzetatik onena baloratu zuen kontratazio-mahaiak.

· 2009ko apirilean, Osoko Bilkurak aurreko proiektua gehiegizkoa zela erabaki zuen, eta doitzea eginez, 8,82 milioi euroraino jaitsi zuen obren kostua (BEZa gabe); beherapen hori kontratazio-prozedura martxan zegoela eta aipatutako 15 eskaintzak jaso eta balioetsi ondoren egin zen. Orobat, proiektuaren erredaktatzaileekin kontratua beheratzea negoziatu zen eta obra zuzendaritza 0,6 milioitik 0,38 milioira aldatu zen.

· Osoko Bilkurak ere proiektua gauzatzeko pleguan bere horretan mantentzea erabaki zuen, baina prezio berrietara egokituz eta eguneratuz; horretarako bilera bat egin zuen eskaintzak egindako 16ekin, eta hasierako prozedura baztertu eta prezio berriekin zuzendutako proiektuaren arabera eskaintza ekonomikoak egiteko epe berri bat zabaltzeko adostu ziren. Lehengo eskaintzak egindakoetatik 14 eskaintzak berritu zituzten.

· 2009ko azaroan esleitu zen 8,55 milioi eurotan (BEZa gabe), eta urte horretako abenduaren bukaera aldera sinatu zen kontratua, obra burutzeko 20 hilabeteko epe batekin, 2011ko abuzturako bukatzeko, hain zuzen.
· 2010ean, esleipendunak 12 ziurtagiri aurkeztu zituen, 3,9 milioi euroko zenbateko batez (BEZa gabe).

· Instalazio horiek 2011ko abuztuaren 29an zabaldu ziren jendearentzat; azken kostua 8,87 milioi eurokoa izan da; esleipenaren zenbatekoarekin alderatuz ehuneko 4ko desbideratzea izan da, gutxi gorabehera.

c) Añezkarko pilotaleku estalia.

Laburbilduz nabarmendu nahi ditugun puntuak:

· Obra hau 2009ko E planaren kontura finantzatu zen. Esleipenaren zenbatekoa, 514.328 euro (BEZa barne) Udalari emandako diru-laguntzarekin bat dator. 

· 2009ko maiatzaren 13an sinatu zen esleipen-kontratua 513.813 eurotan (BEZa barne) edo 442.942 eurotan (BEZa gabe). Aurreikusitako obren iraupena 6 hilabetekoa zen.

· 2009ko abenduan bukatu ziren obrak, eta 442.942 euroz zertifikatu zen (BEZa gabe), esleipen-zenbatekoaren kopuru berberaz, beraz.

· Zuinketa-akta izenpetu baino bi egun lehenago, ordea, aurreko obrekin batera, esleipendun berberak egiteko II Fasea deitutako hobekuntza sail bat sartzea erabaki zuen Udalbatzaren Osoko Bilkurak.

· 2010eko otsailean II Fase horren zertifikazioa aurkeztu zen, 196.388 euroko zenbateko batez (BEZa barne) edo 169.300 euroko zenbateko batez (BEZa gabe).

· Zertifikazio horren aurrean, hobekuntza horiek obrak esleitzeko izapidea egin gabe eta behar adinako aurrekontu-kreditu gabe egin zirela adierazi zuen udal idazkariak. Geroztik, Udalbatzaren Osoko Bilkurak, betebehar horri aurre egiteko, aurrekontuetan aldakuntza bat egitea erabaki zuen. 

· Obra osoaren kostua, bi fasean barnean hartuta, 639.242 eurokoa izan da, horrenbestez (BEZa gabe). 

Gure aholkua:

· Kontratuaren aldaketak, hura exekutatu aurretik izapidetzea behar bezala.

VI.6. Aurrekontuko diru-sarrerak 

Ekitaldi honetan aitorturiko eskubideak 10,5 milioi eurokoak izan ziren guztira, eta betetze-maila ehuneko 110a. Betetze-maila horren altua izatea zor berria hartu izanaren ondorioa da, funtsean; betetze-maila apalena duten kapituluak zeharbidezko zergak –ehuneko 39– inbertsio errealen besterentzeak izan dira –ehuneko 8–.

2009ko ekitaldiaren aldean, diru-sarreren guztizko zenbatekoak ehuneko 77 egin du gora. Eragiketan arruntengatiko diru-sarrerak –diru-sarrera guztien ehuneko 36 izan dira 2010ean–, ehuneko 3 hazi dira, zeharbidezko zergengatik eta tasengatik batez ere; kapital-eragiketen ondoriozko diru-sarrerak ehuneko 294 hazi dira, Artikako instalazioak finantzatzeko maileguak hartu direlako batez ere. Hona diru-sarrerak kapitulu ekonomikoen arabera zehaztuta: 

	Izena
	Aitortutako eskubideak 2009
	Aitortutako eskubideak 2010
	2010/2009 ald, ehunekotan

	1. Zuzeneko zergak
	1.792.618 
	1.972.476 
	10

	2. Zeharkako zergak
	412.929 
	177.448 
	-57

	3. Tasak, prezio publikoak eta beste diru-sarrera batzuk
	747.093 
	862.334 
	15

	4. Transferentzia arruntak
	662.161 
	700.104 
	6

	5. Ondare bidezko diru-sarrerak eta herri-aprobetxamenduak
	19.059 
	23.762 
	25

	     Diru-sarrera arruntak (1etik 5era)
	3.633.860
	3.736.124
	3

	6. Inbertsio errealak besterentzea
	1.648.845 
	151.151 
	-91

	7. Kapital-transferentzia eta beste eragiketa batzuk
	646.270 
	814.758 
	26

	9. Finantza-pasiboak
	 
	5.773.000 
	

	     Kapital-sarrerak eta finantza-eragiketenak(6tik 9ra)
	2.295.115
	6.738.909
	294

	Diru-sarrerak guztira
	5.928.975 
	10.475.033 
	77


Hurrengo koadroan zerga bakoitzari dagozkion aitortutako eskubideen bilakaera erakusten da:

	Zergak
	Aitortutako eskubideak 2009
	Aitortutako eskubideak 2010
	2010/2009 ald. ehunekotan

	Lurraren kontribuzioa                           
	802.489
	828.009
	3

	Ibilgailuen gaineko zerga                    
	446.645
	468.383
	5

	Lurren balio-igoeraren gaineko zerga                  
	185.797
	302.109
	63

	Jarduera ekonomikoen gaineko zerga                     
	357.687
	373.974
	5

	EIOZ                        
	412.929
	177.448
	-57

	Zergak, guztira
	2.205.547
	2.149.923
	-3


Aldaketa nagusiak gainbalioaren gorakadarengatik eta EIOZaren beherakada handiagatik justifikatzen dira. 

Udalak aplikatzen dituen tasak Toki Ogasunei buruzko 2/95 Foru Legeak agintzen dituen tasa behe/ertainen artean daude, hurrengo taulan ikus daitekeen bezala:

	Tributua
	Udala
	2/1995 Foru Legea

	Lurraren kontribuzioa 
	0,143
	0,10 - 0,50

	Jarduera Ekonomikoen gaineko Zerga
	1,4
	1 - 1,4

	Lurren balio-igoeraren gaineko zerga
	
	

	          Gaurkotze-koefizientea
	2,1-2,3
	2 - 3,8 bitartean

	          Karga-tasa
	8,3-10
	8 - 20

	Eraikin, instalazio eta obren gaineko zerga
	4
	2 - 5


Tasa hauek ez dira aldatu 2009ekin alderatuta eta, areago, zerga batzuek ez dute aldaketarik izan 2000ko ekitaldiaz gero. 

2011an balorazio-ponentzia eguneratzeko lanak kontratatu dira.

Orobat nabarmendu nahi dugu Inbertsio errealen besterentzeari dagokion kapituluaren betetze-maila apala –ehuneko 8–; 6 lur-zati enkantean saltzea aurreikusita zegoen, 1,9 milioi euroko diru-sarrerak izango zirelako ustean, Artikako kirol-instalazio berriak finantzatzeko. Lur-zati horietako bat baizik ez da saldu, 151.151 eurotan.

Diru-sarreren aurrekontuko kontusailen lagin baten gainean eginiko azterketaren bitartez, oro har, egokiro izapidetu eta kontabilizatu direla egiaztatu dugu.

VI.7. Hirigintza

Udalak bere baliabideak erabiliz egiten du arlo honen kudeaketa, arkitekto baten bitartez, behar den laguntza administratiboarekin. Horrez gainera baditu hirigintza arlorako kanpoko aholkulariak ere; 2010ean 27.314 euroko gastua izan da horretan.

Araudiak agintzen duenaren arabera, hirigintza alorreko eskumena Udalari dagokio bakar-bakarrik; kontzejuak hirigintzarako baimenak ematera mugatzen dira, aurrez Udalak arauz bete beharreko txostena emanik; Berriobeitiko Udalerriko kontzejuek Udalari utzi diote eskumen hori, Elkarteko eta Ballariaingo kontzejuek salbu, horiek beren esku gorde baitute.  

Berriobeitiko Udalaren Antolamendu Plan Orokorra 2001ean onartu zen. Gaur egun ia agortuta dago, garai hartan egin ziren aurreikuspen gehienak gauzatu direlako, Etxebakarko sektorea salbu; sektore honek 1.142 etxebizitza hartzeko ahalmena du, aurreikuspenen arabera, eta 2010eko maiatzean onartu zen hirigintza-proiektua egiten ari da une honetan.

Lurraldearen Antolamenduari eta Hirigintzari buruzko 35/2002 Foru Legeak hiru urteko epea ezarri zuen –2006ko apirilera bitartekoa– indarrean zeuden planeamenduak homologatzeko eta moldatzeko. Ez da inon ageri prozesu hori hasi denik.

Plan hau, udalerri konposatu hau, bertan eraikitzeko presioa duten etxebizitza-guneak landa-izaera nabarmena duten beste batzuekin batera topatzen direna, zein konplexua den kontuan hartuta, kontzejuen planen batura eta sintesi gisa dago eratuta, eta araudi berdina du udal barruti osoarentzat. 

Orain arte 58 aldaketa izan ditu eta sei plan partzial eta bi plan berezi garatu dira.

Planeamenduak, batera hartuta, 2.600 etxebizitza eraikitzea aurreikusten zuen, erredaktatu zenean; geroztik beste 2.000 etxebizitza gehitu ziren. Une honetan 1.600 etxebizitza inguru geratzen dira eraikitzeko.

Udalaren Lurzoru Ondarea osatzen duten ondasunak ez dira kudeatzen gainerako ondasunetatik bereizita. Hala ere, Udalaren lurzoru-ondareko elementuak saltzetik datozen diru-sarrera atxikien eta haien aplikazioaren jarraipena egiten da.

2010ean hiru hirigintza-hitzarmen sinatu dira: planeamenduko bat eta derrigorrezko lagapenak dirutzeko bi. Azkeneko bi hauetan, ordea, ez da justifikatzen dirutze horren salbuespenezkotasuna, indarrean dagoen araudiak agintzen duen bezala.

Gure aholkuak:
· Lurraldearen Antolamenduari eta Hirigintzari buruzko Foru Legearen aurreikuspenen arabera, indarrean dagoen hirigintza-planeamenduaren berrikusketa hastea.

· Udalaren Lurzoru Ondarearen erregistroa eta inbentarioa bereizita kudeatzea, indarrean dagoen legerian aurreikusitako helburuak bete daitezen.

· Hirigintzazko aprobetxamenduak dirutzeko aukera modu egokien eta kasu bakoitzerako bereizirik justifikatzea.

Ignacio Cabeza del Salvador kontu-ikuskatzailea arduratu da lan honetaz, eta hark proposatuta eman da txosten hau, indarrean dagoen araudiak aurreikusitako izapideak bete ondoren.

Iruñean, 2012ko martxoaren 6an

Lehendakaria: Helio Robleda Cabezas

GEHIGARRIA. BERRIOBEITIKO UDALERRIKO KONTZEJUEN AURREKONTU-EGOERA

1. koadroan Berriobeitiko Udalari atxikitako hamar kontzejuen aurrekontuetako gastuak eta sarrerak erakusten dira.

Datu horien azterketatik, honako hauek azpimarratzen ditugu:

· Kontzejuen gastuen guztirakoa 2,8 milioi eurokoa izan da 2010ean. Kontzejuak banaka hartuta, gastu osoaren ehuneko 73 Artikako Kontzejuan kontzentratzen da.

· Gastuen izaera ekonomikoari begiratuta, ehuneko 54 inbertsioei dagozkie, ehuneko 32 transferentzia arruntei eta ehuneko 10 ondasun arruntak eta zerbitzuak erosteko gastuei. 

· Langile-gastuak ehuneko 3 dira ozta-ozta. Artika eta Berriobeitiko kontzejuek baizik ez dute, zehazki esanda, langile-gasturik; garbiketarako pertsona bat eta pilotalekuak zaintzeko beste bat dira, kontzeju horietako bakoitzean; Artikako kontzejuak badu administrazioko bulegari bat lanegun-zati batez. Artika, Berriobeiti eta Oteitzako kontzejuek kontzejukideei ere ordaintzen diete, bileretara joateagatik batez ere.
· Diru-sarrerak 837.091 eurokoak izan dira 2010ean. Kontzejuak banaka harturik, Artikakoak eta Larragetakoak guztizkoaren ehuneko 27 hartzen dute bakoitzak.

· Sailkapen ekonomikoari begiratuz gero, jasotako transferentziei dagozkie diru-sarrera horiek ehuneko 42an, ondare bidezko diru-sarrerei ehuneko 21ean, finantza-pasiboei ehuneko 20an eta tasei ehuneko 17an.

Laburtuz, bada, koadro honetan adierazten da zertarako erabili den eta nola finantzatu den gastuko 100 eurotik bakoitza: 

	Gastuen izaera
	Zenbatekoa
	Finantza-bidea
	Zenbatekoa

	Langileak eta ondasun arruntak
	13
	Tasak eta prezio publikoak
	17

	Transferentzia arruntak
	32
	Transferentziak
	42

	Inbertsioak
	54
	Ondare bidezko diru-sarrerak
	21

	Finantza-zama
	1
	Zorpetzea
	20

	
	100 €
	
	100 €


2. koadroan kontzeju hauen aurrekontuetako eta finantzetako kopuru nagusiak adierazten ditugu; hauek dira nabarmentzekoak:

· 10 kontzejuetatik bostek superabita dute beren aurrekontuak betetzeari dagokionez; Berriogoiti nabarmendu behar da, 19.890 euroko superabitarekin; defizita dutenen artean, Aitzoain –91.286 euro– eta Larrageta –44.828 euro– nabarmendu behar dira. 

· Lotzako kontzejuak salbu, gainerako guztiek saldo positiboa dute guztirakoa/gastu orokorrak diruzaintza-gerakinari dagokionez. Zenbatekoagatik, Artikakoa –1,9 milioi euro– eta Aitzoain –0,7 milioi– nabarmendu behar dira. Kontzeju hauek dute diruzaintzako gerakinik handiena ere bukaeran.

· Larrageta eta Lotzako kontzejuek baizik ez dute zor bizirik.

Kudeaketari dagokionez, puntuok nabarmendu nahi ditugu:

· Udalak enplegatu bat izendatzen du kontzejuei aholkularitza emateko eginkizunetarako (aktak, fakturazioa…); kontzejuen kontabilitatearen eta aurrekontuen kudeaketa Udalak finantzatzen duen kanpoko enpresa batek egiten du. Udalaren gastu hauek kontzejuei ordainarazi beharko litzaizkieke.

· Barneko legezko kontroleko eta kontrol ekonomikoko udal organoek aholkularitza-eginkizunak betetzen dituzte, baina ez daude ongi eta garbi definituta ez eginkizun horien irismena ez edukia.

· Toki Administrazioari buruzko Foru Legeak kontzejuei ematen dizkieten eskumenetatik, bide-garbiketarena eta hirigintzarako baimenak emateari dagokiona Udalari utzi zaizkio (Elkarte eta Ballariaingo kontzejuek salbu).

· Denek gorde dituzte beren ondarea eta herri-ondasunak kudeatzeko eskumenak.

· Ez dute inbentariorik, eta beren ondasunetako bat bera ere ez dago erregistratuta, esateko.

· Osoko Bilkurak 2010ean onartu zuen Udalaren Saneamendu Planaren barruan kontzejuei dagozkien aurrezteko neurri hauek sartu dira udalaren aldetik:

· Kontzejuei egiten zaien ekarpen arrunta urritzea.

· Argiteria publikoaren gastua kontzejuei ordainaraztea.

1. koadroa. Kontzejuen 2010eko aurrekontuaren betetze-egoera

	Deskribapena
	Aitzoain
	Añezkar
	Artika
	Ballariain
	Berriobeiti
	Berriogoiti
	Elkarte
	Larrageta
	Lotza
	Oteitza
	Guztira
	%

	1. Langile-gastuak
	 
	 
	42.224,26 
	 
	30.706,09 
	 
	 
	 
	 
	1.475,00 
	74.405,35
	2,63

	2. Ondasun arrunten eta zerbitzuen gastuak
	35.780,47 
	11.199,22 
	104.249,03 
	1.466,24 
	66.620,14 
	21.681,54 
	2.366,89 
	14.354,13 
	15.394,31 
	12.854,74 
	285.966,71
	10,12

	3. Gastu finantzarioak
	268,97
	 
	
	 
	 
	 
	 
	 
	768,53
	 
	18.403,16
	0,65

	4. Transferentzia arruntak
	500,60 
	3.706,78
	17.365,66
	44,30 
	3.717,93
	587,66 
	387,25 
	242,53 
	123,18 
	3.367,27 
	902.137,21
	31,94

	6. Inbertsio errealak
	215.151,74 
	3.916,11
	889.459,71
	1.756,46
	6.206,08
	5.099,01 
	61.014,63 
	223.778,33 
	 
	2.681,39 
	1.519.603,75 
	53,80

	8. Finantza-aktiboak
	 
	 
	1.000.000,00 
	 
	 
	 
	 
	360,66
	 
	 
	360,66
	0,01

	9. Finantza-pasiboak
	 
	 
	 
	 
	 
	 
	 
	3.339,00
	20.384,39 
	 
	23.723,39
	0,84

	Kontzejuaren gastuak, guztira
	251.701,78 
	18.822,11 
	2.053.298,66 
	3.267,00 
	107.250,24 
	27.368,21 
	63.768,77 
	242.074,65 
	36.670,41 
	20.378,40 
	2.824.600,23 
	% 100

	Gastu guztiaren gaineko %
	8,9
	0,67
	72,69
	0,12
	3,8
	0,97
	2,26
	8,57
	1,30
	0,72
	 
	


Gastuak kapitulu ekonomikoen arabera

Diru-sarrerak kapitulu ekonomikoen arabera

	Deskribapena
	Aitzoain
	Añezkar
	Artika
	Ballariain
	Berriobeiti
	Berriogoiti
	Elkarte
	Larrageta
	Lotza
	Oteitza
	Guztira
	%

	3. Tasak eta bestelako diru-sarrerak
	20.831,81
	6.576,20
	45.806,28
	271,35
	48.235,96
	11.769,40
	637,34
	2.572,43
	3.607,59
	1.439,73
	141.748,09 
	16,93

	4. Transferentzia arruntak
	44.610,71
	18.207,83
	91.586,01
	14.271,20
	38.464,21
	31.788,95
	12.136,15
	13.175,33
	14.029,04
	14.208,34
	292.477,77
	34,94

	5. Ondare bidezko diru-sarrerak
	19.533,25
	8.053,76
	87.263,25
	1.859,42
	16.137,29
	3.700,13
	7.147,23
	11.396,22
	10.176,23
	5.445,51
	170.712,29
	20,39

	7. Kapital-transferentziak
	2.199,54
	2.384,00
	 
	 
	13.230,50
	 
	11.656,16
	32.581,34
	 
	 
	62.051,54
	7,41

	9. Finantza-pasiboak
	
	
	 
	 
	 
	 
	 
	170.101,00
	 
	 
	170.101,00
	20,32

	Kontzejuaren diru-sarrerak guztira
	87.175,31
	35.221,79
	224.655,54
	16.401,97
	116.067,96
	47.258,48
	31.576,88
	229.826,32
	27.812,86
	21.093,58
	837.090,69
	% 100

	Gastu guztiaren gaineko % 
	10,41
	4,21
	26,84
	1,96
	13,87
	5,65
	3,77
	27,46
	3,32
	2,52
	
	


2. koadroa. Kontzejuen aurrekontuen zenbatekoak 2010ean

	Magnitudea
	Aitzoain
	Añezkar
	Artika
	Ballariain
	Berriobeiti
	Berriogoiti
	Elkarte
	Larrageta
	Lotza
	Oteitza

	Aurrekontu-emaitza doitua
	-91.286,34
	18.163,78
	8.434,67
	14.891,43
	-4.412,78
	19.890,27
	-32.191,89
	-44.828,42
	-8.857,55
	715,18

	Diruzaintza-gerakina, guztira
	728.157,81
	193.782,88
	1.879.353,37
	295.509,03
	251.416,09
	101.994,54
	81.656,48
	91.579,29
	-3.957,15
	88.806,04

	Gastu orokorretarako diruzaintzako gerakina
	728.157,81
	193.782,88
	1.879.353,37
	295.509,03
	251.416,09
	101.994,54
	81.656,48
	91.579,29
	-3.957,15
	88.806,04

	Diruzaintzako bukaerako izakinak
	627.645,37
	147.677,89
	2.195.516,00
	285.986,35
	243.796,10
	91.901,73
	74.719,66
	51.425,97
	4.659,86
	15.490,59

	Zor bizia
	0,00
	0,00
	0,00
	0,00
	0,00
	0,00
	0,00
	166.762,00
	41.700,27
	0,00










































































































































































� Mailegu hauek 20 urterako hitzartu dira, bi urteko ezaldi batekin


� Hitzartutako aurrerapenaren zenbatekoa milioi baterainokoa bazen ere, 0,8 milioi euroko aurrerapena baizik ez zen egin. Jarri ziren baldintzen arabera, bost urtean itzultzekoa da, interesik gabe, eta Artikako kirol-instalazio berrietako obrak finantzatzeko beste ezertarako ezin da erabili.

